
MENTERI Ehwal Luar merang-
kap Undang-Undang, Encik K. Shan-
mugam, semalam membidas Parti Pe-
kerja (WP) dengan mengajukan pel-
bagai persoalan yang mempersoal
kewibawaan parti itu dalam mengu-
rus Majlis Bandaran Aljunied-Hou-
gang-Punggol East (AHPETC).

Menurutnya, kepentingan ber-
canggah dalam urus tadbir majlis ban-
daran itu bukan sahaja suatu hal
yang serius, malah sama sekali salah
dari segi undang-undang.

Beliau turut mendakwa kaunselor
AHPETC gagal melaksanakan tang-
gungjawab fidusiari mereka dalam
memastikan aset dan wang majlis
tersebut diuruskan dengan baik.

Antara lain, Encik Shanmugam
mempersoalkan mengapa AHPETC
membuat bayaran berlebihan kepa-
da ejen pengurusannya, FM Solu-
tions & Services (FMSS).

Bayaran itu adalah lebih tinggi
daripada apa yang dibayar majlis
bandaran lain kepada ejen penguru-
san masing-masing.

Antara Julai 2013 dan Julai 2014,
FMSS mengenakan bayaran $7.43
bagi setiap unit kediaman dan
$14.92 bagi setiap unit komersial,
berbanding $4.80 hingga $6.65 bagi
setiap unit yang dikenakan ejen pen-
gurusan lain kepada majlis bandaran
masing-masing.

Perbezaan dalam bayaran adalah
$1.4 juta setahun atau $6.4 juta sela-

ma empat tahun.
Encik Shanmugam turut memper-

soal percanggahan dalam kepentin-
gan melibatkan pegawai kanan majlis
bandaran yang turut memiliki FMSS.

Firma itu ditubuhkan mantan
kakitangan Majlis Bandaran Hou-
gang, Cik How Weng Fan, dan sua-
minya Encik Danny Loh, seorang
kontraktor yang banyak berurusan
dengan majlis bandaran tersebut.

Encik Shanmugam berkata aturan
itu adalah sesuatu yang direncana-
kan, bukan yang tidak disengajakan.

Mereka berdua adalah pasukan
suami-isteri, yang juga merupakan
penyokong kuat WP dan rapat den-
gan beberapa ahli majlis bandaran
WP.

Justeru kededuanya tidak boleh
mendakwa yang mereka tidak mem-
punyai pengalaman dalam mentad-

bir majlis bandaran, tegas beliau.
Mendakwa WP membuat baya-

ran melebihi daripada sepatutnya ke-
pada ejen pengurusan yang dikendali-
kan oleh penyokong parti itu, Encik
Shanmugam berkata WP sebenarnya
menyerahkan wang penduduk kepa-
da “kawan-kawan” mereka.

“Retorik daripada WP selalunya
berkisar soal membantu orang susah.
Hakikatnya ialah WP mengambil
wang daripada orang ramai dan
memberinya kepada FMSS, kepada
kawan-kawan mereka,” ujarnya se-
masa membidas isu tersebut.

Bayaran “jutaan dolar” daripada
AHPETC kepada FMSS adalah satu
daripada empat hal yang dibidas
oleh Encik Shanmugam.

Yang lain termasuk tidak jelas
dalam soal kepentingan pemilikan,
serta tidak mempunyai perbinca-
ngan yang dirakam bagi kepentingan
bercanggah.

Mengenai dakwaan WP bahawa
majlis bandaran itu tidak mengalami
kehilangan wang atau sebarang keru-
gian, Encik Shanmugam berkata
pembayaran berlebihan yang diberi
kepada ejen pengurusan majlis ban-
daran itu adalah satu kerugian.

Kekurangan kawalan dalam ke-
wangan majlis bandaran itu juga
boleh menyebabkan kerugian lain.

“Apabila kontrak dimeterai den-
gan pihak-pihak berkaitan dengan
melanggar kewajipan fidusiari, un-
dang-undang akan menganggap ia
satu kerugian.

“Ia memerlukan pihak terlibat un-

tuk memberi penjelasan bagi setiap
pembayaran dengan menunjukkan
apakah kerja-kerja yang telah dilaku-
kan dan menilai sebenar pekerjaan
tersebut,” jelasnya.

Semasa menutup hujahnya, Encik
Shanmugam menyoal empat AP WP
dengan menanyakan Encik Chen
Show Mao pengetahuannya men-
genai kepentingan bercanggah dan
mempersoal Encik Pritam Singh ten-
tang ketelusan WP dalam kes ini.

Beliau juga bertanyakan pengeru-
si AHPETC, Cik Sylvia Lim, menga-
pa beliau meluluskan sistem bayaran
itu dan menuntut ketua parti WP En-
cik Low Thia Khiang agar memikul
tanggungjawab bagi isu tersebut.

Awal dari itu, Menteri Pemba-
ngunan Negara, Encik Khaw Boon
Wan, pula menyifatkan kelemahan
dalam urus tadbir AHPETC sebagai
“tidak boleh diterima” dan menun-
jukkan bahawa “ada sesuatu yang
tidak kena di AHPETC”.

Oleh itu, beliau berkata pemerin-
tah akan mengambil beberapa tinda-
kan termasuk memperkukuh Akta
Majlis Bandaran bagi memastikan
mereka yang mentadbir majlis banda-
ran, termasuk Anggota Parlimen,
melaksanakan tanggungjawab mere-
ka, dan didenda jika mereka gagal
melakukannya.

Kementerian Pembangunan Nega-
ra (MND) juga telah menahan geran
bayaran perkhidmatan dan penyeng-
garaan (S&CC) kepada AHPETC se-
hingga ia mengatasi masalah yang di-
hadapinya.

MEREKA ada kelulusan tinggi tetapi kian ramai ibu
muda yang memilih menjadi Stay At Home Mum
(SAHM) – panggilan terkini bagi golongan suri rumah
sepenuh masa.

Namun SAHM tidak sekadar memasak dan
mengemas. Mereka mengambil berat pendidikan anak,
mengajar cara inovatif dan kreatif dalam mendidik
anak serta melibatkan diri dalam aktiviti sekolah.

Demi anak, mereka sanggup mengetepikan kerjaya
yang menawarkan gaji lumayan.

Namun satu tinjauan melaporkan jika suri rumah ini
menerima gaji berdasarkan masa mengurus rumah
tangga dan anak, gaji mereka jauh lebih tinggi daripada
ibu yang keluar bekerja. Ingin tahu berapa gaji yang
seharusnya mereka terima?

Laporan di Muka 14 & 15.

SOLAT Subuh 5.58 Syuruk 7.17 Zuhur 1.20 Asar 4.39 Maghrib 7.22 Isyak 8.32

Tindakan AHPETC salahi undang-undang

Ibu muda terpelajar
jadi suri rumah?

Muka 16

Majlis Bandaran
Bayaran Ejen Pengurusan (MA)

2014 bagi setiap unit ($)

Kediaman Komersil

Aljunied-Hougang-Punggol East 7.43 14.92

Ang Mo Kio 5.33 5.33

Chua Chu Kang 5.06 5.06

East Coast 5.10 5.10

Holland-Bukit Panjang 6.30 6.30

Jurong 5.55 5.55

Marine Parade 5.13 5.13

Moulmein-Kallang 5.80 5.80

Nee Soon 6.40 6.40

Pasir-Ris Punggol 5.50 5.50

Potong Pasir 5.80 5.80

Sembawang 6.40 6.40

Tampines 4.79 4.79

Tanjong Pagar 6.65 6.65

West Coast 6.21

Laporan Parlimen Muka 4, 5 & 13

EAnggota majlis bandaran Parti Pekerja (WP) gagal laksana tugas pastikan aset diurus dengan baik
EPenduduk dikenakan bayaran berlebihan sebanyak $6.4 juta sepanjang empat tahun

Nurul Nuha,
anak Anwar,

bakal
bertanding

di Permatang
Pauh?

Muka 7

Restoran Hajah Maimunah diiktiraf – Muka 11

ENCIK SHANMUGAM: Bidas Parti Pekerja
dan mempersoal kewibawaannya dalam
menguruskan majlis bandaran yang
ditadbirnya.

AHPETC KENAKAN BAYARAN PALING TINGGI
KEPADA PENDUDUK


